
Yajnopavita Samikshanam

யஜ்ஞோபவீதஸமீக்ஷணம்

லேக²க: - நந்த³ப்ரதீ³ப்தகுமார:

இஜ்யதே ஹவிர்தீ³யதேऽத்ர யஜ்+நங்=யஜ்ஞ: । (யஜ்ஞ+உப+வீத) யஜ்ஞோபவீதம்
ப²லிதம் । யஜ்ஞார்த²ம் ஸம்ஸ்க்ரு’தம் ஸூத்ரவிஶேஷம், யஜ்ஞஸூத்ரம் வா
। உபவீதம் (உப+வி+இண் க³தௌ+க்த) உப ஸமீபார்த²கோऽவ்யயபத³ம் ।
உபநயநஸம்ஸ்காரேண பவித்ரீக்ரு’தம் வீதம் ஸ்வ-ஸமீபாக³தம் ப்³ரஹ்மசாரிக்ரு’தே
நவதந்துபரிமிதம் வாமஸ்கந்தா⁴த் நாபி⁴பர்யந்தம் கடிபர்யந்தம் வா லம்பா³யமாநம்
ஸூத்ரவிஶேஷம் யஜ்ஞோபவீதமிதி நிருக்தி: । யத்³வா யஜ்ஞேந யஜ்ஞஸ்ய
யஜ்ஞாய யஜ்ஞாத்³வா ஆக³தம் யஜ்ஞோபவீதம் । யஜ்ஞோபவீதஶப்³தா³ர்த² உக்த:
ஸ்ம்ரு’திஸாரே- யஜ்ஞாக்²ய: பரமாத்மா ய உச்யதே சைவ ஹோத்ரு’பி: ⁴ । உபவீதம்
ததோऽஸ்யேத³ம் தஸ்மாத்³யஜ்ஞோபவீதகம் ॥
இத³ம் யஜ்ஞோபவீதமுபநயநேந ஸம்பா⁴வ்யதே,அர்தா²த் உபநயநஸமயே
யஜ்ஞோபவீதக்³ரஹணம் ப⁴வதி । ப்³ராஹ்மணஸ்ய க்ரு’தேऽஸ்ய யஜ்ஞஸூத்ரஸ்ய
மஹதீ ஆவஶ்யகதா அஸ்தி । யஜ்ஞோபவீதம் விநா விண்மூத்ரோத்ஸர்க³ம் கர்தும்
நைவ ஶக்யதே, போ⁴ஜநஸ்ய கா கதா² தம் விநா ஜலபாநமபி ந கர்தவ்யம் । யதோஹி
முக்தாவள்யாம்-
விநா யஜ்ஞோபவீதேந தோயம் ய: பிப³தே த்³விஜ: ।
உபவாஸேந சைகேந பஞ்சக³வ்யேந ஶுத்³த்⁴யதி ॥
விநா யஜ்ஞோபவீதேந விண்மூத்ரோத்ஸர்க³க்ரு’த்³யதி³ ।
உபவாஸத்³வயம் க்ரு’த்வா தா³நைர்ஹோமைஸ்து ஶுத்³த்⁴யதி ॥

அபி ச கோ³பி⁴லேந-
ஸதோ³பவீதிநா பா⁴வ்யம் ஸதா³ ப³த்³த⁴ஶிகே²ந ச ।
விஶிக்²யோவ்யுபவீதஶ்ச யத்கரோதி ந தத்க்ரு’தம் ॥

இதி । அஸ்ய உத்பத்திஸ்து ப்³ரஹ்மணோ ஜாதா । பத்³மாஸநஸ்தோ² ப்³ரஹ்மா
பத்³மநாலஸூத்ரேணாஸ்ய நிர்மாணம் சகார । யச்சோக்தம் ஸ்ம்ரு’திப்ரகாஶே-

யஜ்ஞோபவீதம் பரமம் பவித்ரம் விபூ⁴ஷணம் ப்³ராஹ்மணலக்ஷணம் ச ।

யஜ்ஞோபவீதஸமீக்ஷணம்

பத்³மாஸநஸ்தே²ந பிதாமஹேந உத்பாதி³தம் பங்கஜநாலஸூத்ராத் ॥
அஸ்ய நிர்மாணே த்ரிதே³வாநாம் ப்³ரஹ்ம-விஷ்ணு-மஹேஶ்வராணாம் மஹதீ அநுகம்பா
வித்³யதே ।ஸாவித்ரீதே³வீ அஸ்ய ஜீவந்யாஸகர்த்ரீ । ததா² ச -

ப்³ரஹ்மணோத்பாதி³தம் ஸூத்ரம் விஷ்ணுநா த்ரிகு³ணீக்ரு’தம் ।
ருத்³ரேண த³த்தோ க்³ரந்தி²ர்வை ஸாவித்ர்யா சாபி⁴மந்த்ரிதம் ॥

ஸம்ப்ரதிகே கலௌ யஜ்ஞஸூத்ரம் கார்பாஸயுக்தம் ப்ரதிபா⁴தி । தத்ப்ரமாணந்து-

க்ரு’தே பத்³மமயம் ஸூத்ரம் த்ரேதாயாம் கநகோத்³ப⁴வம் ।
த்³வாபரே ராஜஸம் ப்ரோக்தம் கலௌ கார்பாஸஸம்ப⁴வம் ॥
யஜ்ஞோபவீதஸ்யோத்பத்திம் ஜாநாதி ப்³ராஹ்மணோ ந சேத் ।
ஸ வை வஹதி பா⁴ராய புஸ்தகாநி யதா² வ்ரு’ஷ:॥

நாபி⁴பர்யந்தம் லம்பா³யமாநம் யஜ்ஞோபவீதம் தா⁴ர்யமிதி வஸிஷ்ட:² ।
கடிபர்யந்தமிதி காத்யாயந: । ததா²ஹி-

நாபே⁴ருர்த்³த்⁴வமநாயுப்யமதோ⁴ நாபே⁴ஸ்தப:க்ஷய: ।
தஸ்மாந்நாபி⁴ஸமம் குர்யாது³பவீதம் விசக்ஷண:॥

அபி ச காத்யாயந:-
ப்ரு’ஷ்ட²தே³ஶே ச நாப்⁴யாம் ச த்⁴ரு’தம் யத்³ விந்த³தே கடிம் ।
தத்³தா⁴ர்யமுபவீதம் ஸ்யாந்நாதிலம்ப³ம் ந சோச்ச்²ரிதம் ॥

இதி ।அஸ்ய யஜ்ஞஸூத்ரஸ்ய ஸ்த²லவிஶேஷே த்ரீணி நாமாநி ப்ரஸித்³தா⁴நி ஸந்தி
। ப்³ரஹ்மஸூத்ர-நிவீத-ப்ராசீநாவீதபே⁴தா³த் । தே³வகார்யே ப்³ரஹ்மஸூத்ரம்
ஸவ்யே வாமஸ்கந்தே⁴ தா⁴ரணம் । மாலவத்கண்டா²வலம்பி³தம் நிவீதம்
மநுஷ்யகார்யே தர்பணாதௌ³ ப்ரஸித்³த⁴ம் । அபஸவ்யே த³க்ஷிணஸ்கந்தே⁴
நிவேஶிதம் ப்ராசீநாவீதம் பித்ரு’கார்யே ப்ரஶஸ்தம் । யது³க்தம் ஹேமாத்³ரௌ
ப⁴ரத்³வாஜ:-
த³க்ஷிணபா³ஹுமுத்³த்⁴ரு’த்ய வாமஸ்கந்தே⁴ நிவேஶிதம் ।
யஜ்ஞோபவீதமித்யுக்தம் தே³வகார்யேஷு ஶஸ்யதே ॥
கண்டா²வலம்பி³தம் சைவ ப்³ரஹ்மஸூத்ரம் யதா³ ப⁴வேத் ।
தந்நிவீதமிதி க்²யாதம் ஶஸ்தம் கர்மணி மாநுஷே ॥
உத்க்ஷிப்தே வாமபா³ஹௌ ச த³க்ஷிணஸ்கந்த⁴மாஶ்ரிதம் ।
ப்ராசிநாவீதமித்யாஹு: தத்பித்ரேஷ்வேவ கர்மஸு ॥

2 sanskritdocuments.org



யஜ்ஞோபவீதஸமீக்ஷணம்

மநுநாபி-
உத்³த்⁴ரு’தே த³க்ஷிணே பாணாவுபவீத்யுச்யதே த்³விஜ: ।
ஸவ்யே ப்ராசீநாவீதீ ஸ்யாந்நிவீதீ கண்ட²ஸஜ்ஜநம் ॥

கதா³நவீநம் யஜ்ஞோபவீதம் தா⁴ரணீயமிதி விஷயே ஶாஸ்த்ராந்தரே ப³ஹுதா⁴ உக்தம்
। தத்ர உபாகர்மாரம்பே⁴ (ஸம்வத்ஸராதௌ³ வேத³பாட²கர்மணி) தா³நகர்மணி,
ஜநநாஶௌசே, மரணாஶௌசே, ஶ்ராத்³தே⁴, சந்த்³ரஸூர்யக்³ரஹணோபராந்தே,
யஜ்ஞாதௌ³ ச நவீநீகர்தவ்யம் । உக்தம் ஶ்ரீராமகல்பத்³ருமே ஜ்யோதிஷார்ணவே ச-
உபாகர்மணி சோத்ஸர்கே³ஸூதகத்³விதயே ததா² ।
ஶ்ராத்³த⁴கர்மணி யஜ்ஞாதௌ³ ஶஶிஸூர்யக்³ரஹேऽபி ச ॥

நவயஜ்ஞோபவீதாநி த்⁴ரு’த்வா ஜீர்ணாநி ச த்யஜேத் ॥
கதா³சித் அஸ்ப்ரு’ஶ்ய ஸ்பர்ஶேந, அப⁴க்ஷப⁴க்ஷணேந, ஸூத்ரசே²த³நேந ச நவீநம்
தா⁴ரணீயம் ।
ஏதஸ்ய யஜ்ஞஸூத்ரஸ்ய பரமாயுரபி நிர்தி³ஷ்டோऽஸ்தி । தா⁴ரணதி³நாத்
சதுர்மாஸாந்தே அவஶ்யமேவநூதநம்ஸூத்ரம் தா⁴ரணீயம் । யச்சோக்தம் கோ³பி⁴ல:-

தா⁴ரணாத்ப்³ரஹ்மஸூத்ரஸ்ய க³தே மாஸசதுஷ்டயே ।
த்யக்த்வா தாந்யபி ஜீர்ணாநி நவாந்யநாநி தா⁴ரயேத் ॥

ந தா⁴ரயதி மூடா⁴த்மா ஸர்வகர்மஸு க³ர்ஹித:॥
அபி சாஹ்நிகஸூத்ராவல்யாம்-
ஸூதகே ம்ரு’தகே சைவ க³தே மாஸசதுஷ்டயே ।
நவயஜ்ஞோபவீதாநி த்⁴ரு’த்வா ஜீர்ணாநி ஸந்த்யஜேத் ॥

அத்ர மநு:-

மந்த்ரேண தா⁴ரணம் கார்யம் மந்த்ரேண ச விஸர்ஜநம் ।
கர்தவ்யம் ச ஸதா³ஸத்³பி⁴ர்நாத்ர கார்யா விசாரணா ॥

பாரிஜாதேऽபி-
யஜ்ஞோபவீதமந்த்ரேண தா⁴ரயேத்³ ப்³ரஹ்மஸூத்ரகம் ।
ஸ்ம்ரு’த்யுக்தேந து மந்த்ரேண நிஷ்காஶ்யம் ப்³ரஹ்மஸூத்ரகம் ॥

தா⁴ரணமந்த்ரஸ்தாவத்கௌஷதகீஶாகா²யாம்- யஜ்ஞோபவீதேநோபவ்யயாமி
தீ³ர்கா⁴யுத்வாய ஸுப்ரஜாஸ்த்வாய ஸுபீ³ர்யாய ஸர்வேஷாம் வேதா³நாமாதி⁴பத்யாய
யஶஸே ப்³ரஹ்மவர்சஸாய ।ஸர்வத்ர-

யஜ்ஞோபவீதம் பரமம் பவித்ரம் ப்ரஜாபதேர்யத்ஸஹஜம் புரஸ்தாத் ।
ஆயுஷ்யமக்³ர்யம் ப்ரதிமுஞ்ச ஶுப்⁴ரம் யஜ்ஞோபவீதம் ப³லமஸ்து தேஜ:॥

யத்³வா- யஜ்ஞோபவீதமஸி யஜ்ஞஸ்ய த்வா யஜ்ஞோபவீதேநோபநஹ்யாமி ।
த்யாக³மந்த்ர:-
ப்³ரஹ்மாவிஷ்ணுமஹேஶாத்³யாஸ்தநூதாம் தே³வதா:ஸ்ம்ரு’தா: ।
த்யக்ஷாமி புண்யகாலேऽஸ்மிந் ப⁴வதாம் த்ரு’ப்திஹேதவே ॥

அபி ச -

ஏதாவத்³தி³நபர்யந்தம் ப்³ரஹ்மத்வம் தா⁴ரிதம் மயா ।
ஜீர்ணத்வாத்வத்பரித்யாக:³ க³ச்ச²ஸூத்ரம் யதா²ஸுக²ம் ॥

ஜீர்ணயஜ்ஞோபவீதம் ஶிரோமார்கே³ண நி:ஸார்ய ஜலே நிக்ஷிபேத் ।
கதி ஸங்க்²யகம் யஜ்ஞஸூத்ரம் தா⁴ரணீயமிதி சேச்சதுர்த²பரிமிதமுச்யதே,அதி⁴காரி-
ப்ரதிநிதி⁴ரூபேண । ததா²ஹி-

யஜ்ஞோபவீதே த்³வே தா⁴ர்யே ஶ்ரோதே ஸ்மார்தே ச கர்மணி ।
த்ரு’தீயமுத்தரீயார்த²ம் வஸ்த்ராபா⁴வே சதுர்த²கம் ॥

அதி⁴காரீ பே⁴தே³ந சாத்ர தே³வல:-

உபவீதம் வடோரேகம் த்³வே ததே²தரயோ:ஸ்ம்ரு’தே ।
ஏகமேவ யதீநாம் ஸ்யாதி³தி ஶாஸ்த்ரவிநிஶ்சய:॥

விண்மூத்ரஸமயே த³க்ஷிணகர்ணே ஸ்தா²பநீயம் । அந்யதா² அஶுத்³தி⁴ர்ஜாயதே
ஸூத்ரஸ்ய । த³க்ஷிணகர்ணே ஸர்வேஷாம் தே³வாநாம் தீர்தா²நாம் ச
ஸமாவேஶோऽஸ்தி । யச்சோக்தம்-
ஆதி³த்யா வஸவோ ருத்³ரா வாயுரக்³நிஶ்ச த⁴ர்மராட் ।
விப்ரஸ்ய த³க்ஷிணே கர்ணே நித்யம் திஷ்ட²ந்தி தே³வதா:॥
அக்³நிராபஶ்ச வேதா³ஶ்ச ஸோம:ஸூர்யோऽநலஸ்ததா² ।
ஸர்வே தே³வாஸ்து விப்ரஸ்ய கர்ணே திஷ்ட²ந்தி த³க்ஷிணே ॥
ப்ரபா⁴ஸாதீ³நி தீர்தா²நி க³ங்கா³த்³யா:ஸரிதஸ்ததா² ।
விப்ரஸ்ய த³க்ஷிணே கர்ணே வஸந்தி முநிரப்³ரவீத் ॥
க³ங்கா³ ச த³க்ஷிணே ஶ்ரோத்ரே நாஸிகாயாம் ஹுதாஶந: ।
உப⁴யோ:ஸ்பர்ஶநேநைவ தத்க்ஷணாதே³வ ஶுத்³த்⁴யதி ॥

இதி ।

அஸ்ய நிர்மாணப்ரணாலீவிஷயேऽபி ஶாஸ்த்ரம் ந மௌநம் । அவிதத²ம் தத்த்வம்
ப்ரகாஶயதி । க்³ரந்தா²ந்தரேஷு ஆஹ்நிகஸூத்ராவல்யாதி³ஷு-
ஶுசௌ தே³ஶே ஶுசி:ஸூத்ரம் ஸம்ஹதாங்கு³லிமூலகே ।
ஆவேஷ்ட்யஷண்ணவத்யாம் ச த்ரிகு³ணீக்ரு’த்ய யத்நத:॥
அங்கு³ல்யக்³ரே து விப்ராணாம் க்ஷத்ரியோ மத்⁴யபர்வத: ।
அங்கு³லிமூலே து விஶாம் குர்யாத்ஸூத்ரஸ்ய வேஷ்டநம் ॥
ஷோட³ஶாஶீதி விப்ராணாம் த்³வாத³ஶாதீதி பூ⁴பு⁴ஜாம் ।
சதுரஶீதி வைஶ்யாநாமஶீதி: ஶூத்³ர உச்யதே ॥
அலிங்க³கைஸ்த்ரிபி:⁴ ஸம்யக் ப்ரக்ஷால்யோர்த்³த்⁴வ்வ்ரு’தம் ச யத் ।
அப்ரத³க்ஷிணமாவ்ரு’த்த:ஸாவித்ர்யா த்ரிகு³ணீக்ரு’தம் ॥

அத: ⁴ ப்ரத³க்ஷிணாவ்ரு’த்தம் ஸமம் ஸ்யாந்நவஸூத்ரகம் । த்ரிராவேஷ்ட்ய த்³ரு’ட⁴ம்
ப³த்³த்⁴வா ஹரிப்³ரஹ்மேஶ்வராந்நமந் । த்ரிவ்ரு’தூ³ர்த்⁴வம் வ்ரு’தம் கார்யம்
தந்துத்ரயமதோ⁴வ்ரு’தம் । த்ரிவ்ரு’தம் சோபவீதம்ஸ்யாத்தஸ்யேகோ க்³ரந்தி²ருச்யதே
॥
வாமாவர்தம் த்ரிகு³ணம் க்ரு’த்வா ப்ரத³க்ஷிணாவர்தம் நவகு³ணம் விதா⁴ய । ததே³வம்
த்ரிஸரம் க்ரு’த்வா க்³ரந்தி²மேகம் வித³த்⁴யாத் ॥

ப்ரு’ஷ்ட²வம்ஶே ச நாப்⁴யாம் ச வ்ரு’தம் யத்³விந்த³தே கடிம் ।
தத்³தா⁴ர்யமுபவீதம் ஸ்யாந்நாதிலம்ப³ம் நோ சோச்சி²தம் ॥
வாமஸ்கந்தே⁴ க்ரு’தம் நாபி⁴ஹ்ரு’த்ப்ரு’ஷ்ட²வம்ஶயோர்த்⁴ரு’தம் ।
கடிபர்யந்தமாப்நோதி தாவத்பரிமாணம் ப⁴வேத் ॥

நவதந்துபரிமிதே யஜ்ஞஸூத்ரே நவ தந்துதே³வதா:ஸந்தி । தே ச-
ஓங்கார: ப்ரத²மே தந்தௌ த்³விதீயேக்³நிஸ்ததை²வ ச ।
த்ரு’தீயே நாக³தை³வத்யம் சதுர்தே² ஸோமதே³வதா ॥
பஞ்சமே பித்ரு’தை³வத்யம் ஷஷ்டே²சைவ ப்ரஜாபதி: ।
ஸப்தமே மாருதஶ்சைவ அஷ்டமே ஸூர்ய ஏவ ச ॥

ஸர்வே தே³வாஸ்து நவம இத்யேதா தந்துதே³வதா:॥

இதி । உபர்யுக்தம் விதி⁴விதா⁴நாதி³கம் ஸமயஸாபேக்ஷம் ஸம்ப்ரதி அஸம்ப⁴வம்
மந்யதே । யதா²ஸாத்⁴யம் யஜ்ஞோபவீதம் நிர்மாய க³ங்கா³ஜலேந விதௌ⁴த்ய
ஏகஸ்மிந் பாத்ரே நிதா⁴ய அபி⁴மந்த்ரயேத் வைதி³கவிதி⁴நா । தா⁴ரணாந்தே ஆசமநம்
। ஸூர்யார்க்⁴யதா³நம் । அந்தே அஷ்டோத்தரஶதஸங்க்²யகோ கா³யத்ரீமந்த்ரோ
ஜாப்ய: ।

— லேக²க: - நந்த³ப்ரதீ³ப்தகுமார:

